
ᐊᑑᑎᓯᒪᔪᑦ ᑕᑯᒋᐊᕐᓱᒋᑦ, ᑕᒪᓐᓇ ᓯᕗᓪᓕᐹᖑᔮᕐᑐᖅ ᓯᕗᓂᕐᒧᑦ ᐸᕐᓇᓂᐅᑦᓱᓂ. ᔦᒥᓯ ᐯᑉ ᑯᐯᓪᓗ ᑕᕐᕋᖓᑕ 

ᐊᖏᖃᑎᒌᓐᓂᖓᓄᑦ ᐊᖏᖃᑎᒌᒐᓱᐊᕐᑎᓗᒋᑦ, ᐃᓄᓐᓂᒃ ᐅᕕᒐᕐᑐᓂᒃ ᑭᒡᒐᑐᕐᑎᖃᓚᐅᕐᓯᒪᔪᒍᑦ (ᖃᓪᓗᓈᑎᑑᕈᓐᓇᓯᐊᕐᓂᖏᓐᓂᒃ) 

ᑖᒃᑯᐊ ᑲᕙᒪᓐᓂᐊᑎᓯᑦᓱᒋᑦ ᐊᓂᕐᕋᒥᓂᑦ ᕿᒣᑎᑦᓱᒋᑦ. ᑐᑭᓯᒐᓱᐊᕆᐊᖃᕐᓯᒪᔪᑦ, ᐃᓄᑦᑎᑑᓕᕐᑎᕆᓗᑎᓪᓗ ᑐᑭᓯᑎᑦᓯᒍᑎᑦᓴᒥᓂᒃ 

ᐃᓄᑐᐃᓐᓇᓄᑦ. ᑕᒪᓐᓇ ᐊᑑᑎᓯᒪᔪᖅ ᑮᓇᐅᔭᖃᕐᑎᑕᐅᒐᓂ ᐊᓯᒥᑕᓗ ᐱᔪᒪᔭᖏᓐᓂᒃ ᐱᒍᓐᓇᓯᑎᑦᓯᒐᓱᐊᕐᓂᐅᓱᓂ. 

ᑌᒪᖕᖓᓂᐊᕐᔪᖅ ᐊᐅᐸᓗᒃ ᐱᒐᓱᐊᕐᕕᐅᒍᒪᔪᖅ. 

ᑮᓇᐅᔦᓐᓂᐊᑐᒍᑦ ᐱᐅᓕᐊᕈᑎᑦᓴᑎᓐᓂᒃ ᐃᓗᕐᖁᓯᑦᑎᓂᒃ. 

ᐊᒥᓱᑦ ᐃᓗᕐᖁᓯᑦᑎᓂ ᐊᓯᐅᔨᓕᕐᑕᕗᑦ, ᐆᑦᑐᕋᐅᑎᒋᑦᓱᒍ 

ᐃᓪᓗᓕᓂᖅ, ᕿᓚᐅᑦᔭᕈᓰᑦ ᐊᓯᖏᓪᓗ. ᐅᕕᒃᑫᑦ 

ᒪᓕᓲᖑᒍᓐᓀᑐᑦ ᐃᓚᒥᓂᒃ ᐅᐱᕐᖓᓴᒥ ᐅᐱᕐᖔᒥᓗ 

ᐊᐅᓪᓛᓯᒪᓕᕋᓗᐊᕐᒪᑕ ᑭᓇᐅᓂᑦᑎᓄᑦ 

ᐱᑐᑦᓯᒪᒍᑎᑦᓯᐊᖑᑎᓪᓗᒍ. 

ᐊᓯᑦᔨᕈᑎᓂᒃ ᓄᐃᔪᖃᑐᐊᕐᒪᑦ ᐃᓚᖓᓂᒃ ᐳᐃᒍᓲᖑᔪᒍᑦ 

ᓱᓇᓂᒃ ᐱᒻᒪᕆᐅᑎᑦᓯᒪᖔᑦᑕ. ᖃᐅᔨᒪᐅᓯᕐᒥᓂᒃ ᑐᓂᔨᓂᖅ 

ᐱᒻᒪᕆᐅᒻᒪᑦ ᐃᓗᕐᖁᓯᑦᑎᓂᒃ 

ᐃᓕᓐᓂᐊᑎᑦᓯᒍᑎᖃᕆᐊᖃᕐᖁᒍᑦ. 

ᐊᐅᐸᓗᒻᒥᐅᑦ ᓄᓇᒥᓂᒃ ᑎᑎᕐᑐᐃᓯᒪᖕᖏᑐᑦ. 

ᑐᑭᑖᖃᑎᐅᒐᑎᓪᓗ ᓄᓇᖕᖑᐊᖅ ᐊᕕᑦᑐᓯᒪᓂᕐᒥ ᐊᑕᐅᓯᕐᒥ 

ᒪᕐᕈᒥᓗ ᑎᑎᕐᑕᐅᑎᓪᓗᒍ. ᑕᒪᓐᓇ ᐋᕐᕿᑕᐅᒋᐊᓕᒃ. 

ᖃᐅᔨᓴᕈᑎᑦᓴᓂᒃ ᓄᐊᑦᓯᓂᖅ ᓇᐅᑦᓯᑐᑦᓯᐊᓂᕐᓗ 

ᓱᕐᕋᑕᐅᒍᑎᒋᓂᐊᕐᑕᖏᓐᓂᒃ ᓂᕐᔪᑏᑦ ᐱᒻᒪᕆᒻᒪᕆᐊᓘᔪᖅ. 

ᖃᐅᑕᒫᑦ ᐊᓂᑐᐊᕋᒪ, ᓄᓂᕙᒋᐊᕈᒪᓲᖑᔪᖓ. ᓄᓇᒐ 

ᓱᒃᑯᑕᐅᑉᐸᑦ, ᓱᕐᕋᑕᐅᓂᖃᓛᕐᑐᖓ. ᓄᓇ ᙯᖁᔨᓲᖑᒻᒪᑦ. 

ᐅᒥᐊᕐᔪᐊᑉ ᐄᒐᕐᕕᓴᖓ ᓴᓇᔭᐅᑉᐸᑦ ᓱᕐᕋᑕᐅᒻᒪᕆᓐᓂᐊᑐᒍᑦ 

ᓂᕿᑦᓴᓯᐊᕐᓂᕆᓲᕗᑦ ᕿᓚᓗᒐᕐᓂᒃ ᓇᑦᓯᓂᓪᓗ. 

ᐋᓐᓂᑐᕐᕕᒃ ᐊᖑᓇᓱᑦᑏᑦ, ᐃᖃᓗᓐᓂᐊᑏᑦ ᒥᑭᒋᐊᕐᓂᐊᑏᓪᓗ 

ᑲᑎᖕᖓᔨᖏᑦ ᓄᑭᖃᖕᖏᓗᐊᕐᑐᑦ. ᐆᒪᔪᕐᓂᐊᓲᖑᒻᒪᑕ 

ᓄᓇᑦᑎᓂ ᓂᕿᑦᓴᓯᐅᕋᑎᒃ ᖃᓄᐃᓘᕐᑕᐅᒍᓐᓇᓗᐊᕋᑎᒃ. 

ᐊᕐᕌᒍᓂ ᐊᒥᑐᓂ ᖃᐅᔨᒪᓕᕐᑐᒍᑦ ᓄᓇᑦᑕ 

ᐱᓇᓱᐊᕐᑕᐅᒐᔭᕐᓂᖓᓂᒃ. ᐃᓄᐃᑦ ᐊᐅᓪᓚᕆᐊᖃᖃᑦᑕᓯᓛᕐᑐᑦ 

ᖃᓂᖕᖏᑐᒧᑦ ᐆᒪᔪᕐᓯᐅᕆᐊᕐᓗᑎᒃ ᓄᓇᖓ ᐊᑐᕐᐸᑕᖓ 

ᐅᓪᓗᒥ ᓱᒃᑯᑕᐅᓯᒪᓛᕐᒪᑦ. ᑕᒪᓐᓇᓗ ᐊᓯᐅᔨᓂᐅᒐᔭᕐᑐᖅ 

ᑕᐅᕐᑎᖃᑦᓯᐊᕆᐊᖃᕐᓱᓂ. ᑕᒪᓐᓇᑕᒐ ᐱᔭᕆᐊᑐᔫᑎᓪᓗᒍ 

ᓵᖕᖓᒋᐊᖃᕐᑕᕗᑦ: ᑲᕙᒪᓂᒃ ᐱᓇᓱᐊᕐᕕᒪᕆᐅᔪᓂᓪᓗ 

ᐊᖏᖃᑎᒌᒐᓱᐊᖃᑎᖃᕐᓗᑕ. 

ᐊᐅᐸᓗᒻᒥᐅᑦ ᑖᒃᑯᑐᐊᕐᔫᔮᕐᑐᑦ ᐅᔭᕋᓐᓂᐊᕋᓱᐊᕐᑐᓂ 

ᓄᓇᓕᑦᑎᓄᑦ ᖃᓂᑦᑐᒪᕆᐅᒻᒪᑦ. ᑲᑎᕕᐅᑉ ᐊᕙᑎᓕᕆᔨᖏᑦ 

ᓴᐳᒻᒥᔪᑦᓴᔭᐅᒐᓗᐊᕐᑎᓗᒋᑦ ᓄᓇᑦᑎᓂᒃ ᐃᓅᓯᑦᑎᓂᒃ. 

ᑲᑎᕕᒃ ᓄᓇᓕᓕᒫᑦ ᑲᕙᒪᖓᑦ, ᒪᑭᕝᕕᒃ ᓴᓇᕐᕈᑎᒃ 

ᐊᖏᖃᑎᒌᒍᑎᓗ ᓴᐳᒻᒥᔨᒐᓗᐊᕗᑦ. 

ᐱᓇᓱᐊᖃᑎᒌᒋᐊᖃᑐᐃᓐᓇᑐᒍᑦ. 

ᐊᑯᑭᑦᑐᒥᐅᑦ ᐃᓗᑐᖃᕐᒥᓂᒃ ᐃᓗᕐᖁᓯᕐᓂᖓᕕᒻᒥ 

ᐱᓇᓱᑦᑎᓯᑦᓱᑎᒃ ᐊᑭᓕᕐᑐᐃᓲᑦ ᐆᑦᑐᕋᐅᑎᒋᑦᓱᒍ 

ᒥᕐᓱᕆᐅᕐᓴᑎᑦᓯᓂᖅ. 

ᐊᐅᐸᓗᒃ ᓄᑖᒥᒃ ᐃᓕᓐᓂᐊᕕᑦᑖᕆᐊᓕᒃ 

ᐃᓕᓐᓂᐊᕕᒋᒌᕐᑕᖓᓗᓐᓃᑦ ᐃᙯᓕᓴᕐᕕᑕᖓᓗ ᐅᐃᒍᔭᐅᓗᑎᒃ 

ᓄᑕᐅᓯᓕᕐᑕᐅᓗᑎᒃ. 

ᐊᖓᔪᕐᖄᕆᔭᐅᔪᑦ ᕿᑐᕐᙰᑕᐅᖃᑦᑕᑐᑦ ᐃᑲᔪᕐᑕᐅᒋᐊᓖᑦ. 

ᐃᓅᓯᕐᒥᓂᒃ ᑐᑭᑖᑦᓯᐊᕆᐊᕆᐊᓖᑦ. ᕿᑐᕐᖓᒥᓂᒃ 

ᐅᑎᕐᑎᓯᒐᓱᓐᓂᒥᓂ ᐃᑲᔪᕐᑕᐅᒋᐊᓕᑦ. 

ᐃᓄᑐᙯᑦ ᐊᓂᕐᕋᒥᓂ ᓄᓇᓕᒻᒥᓂ ᑲᒪᒋᔨᖃᕆᐊᓖᑦ 

ᓄᓇᓕᐅᑉ ᐊᓯᐊᓄᑦ ᐊᐅᓪᓚᑎᑕᐅᖃᑦᑕᕈᓐᓀᓗᑎᒃ 

ᐃᓄᒻᒪᕆᖃᐅᑎᓕᒻᒧᑦ. 

ᐃᓪᓗᓂᒃ ᐊᑦᑕᑐᐊᖃᕈᑏᑦ ᐊᑭᑐᓗᐊᕐᑐᑦ. ᐃᓚᒌᑦ 

ᐊᑦᑕᑐᕈᑎᒥᓂᒃ ᐊᑭᓕᕐᑐᐃᒋᐊᒥᒃ ᓂᕿᓯᒐᓱᒋᐊᒥᓪᓗ 

ᐱᔭᕐᓃᓕᐅᓯᖃᑦᑕᑐᑦ. ᐊᑭᑦᑐᐸᓪᓕᐊᔪᑦ ᐃᓪᓗᐃᓗ 

ᓄᑕᐅᖕᖏᓕᕙᓪᓕᐊᖏᓐᓇᓱᑎᒃ. 

ᓄᓇᓕᒻᒥᐅᑦ ᐃᑲᔪᕐᑎᑖᕆᐊᓖᑦ ᑎᒍᔭᐅᒪᔨᐊᖃᕐᑐᑦ 

ᑎᒍᔭᐅᒪᔨᐊᖃᕐᓂᒥᓂ ᐊᓂᑉᐸᑕᓗ ᓄᓇᓕᒻᒧᑦ ᐅᑎᕐᐸᑕ. 

ᐃᕐᖃᑐᐃᔪᑦ ᑭᖑᕙᕆᐊᕆᑐᐊᕐᒪᑕ, ᐃᕐᖃᑐᕐᑕᐅᒋᐊᓖᑦ 

ᐊᑭᓖᓲᑦ $500-ᓂᒃ. ᓱᒧᓄᑯᐊ ᓄᓇᓕᐅᑉ ᑭᖕᖒᒪᒋᔭᖏᓐᓄᑦ 

ᓈᒻᒪᒐᓱᐊᖃᑦᑕᔭᖏᒻᒥᔪᑦ. 

ᒪᙯᑦᑏᑦ ᓴᐳᒻᒥᔭᐅᒍᑎᖏᒍᑦ, ᐊᐅᓪᓚᑎᑦᓯᒍᓐᓇᓲᖑᔪᒍᑦ 

ᓂᕿᑐᐃᓐᓇᓂᒃ ᐸᕐᓇᓀᕐᑕᐅᓯᒪᔪᓄᑦ. ᑎᒍᔭᐅᒪᔪᑦ 

ᐅᖄᓚᒍᓐᓇᐅᑎᖃᕐᑎᑕᐅᒋᐊᓖᑦ ᐃᓚᒥᓄᑦ 

ᐅᖄᓚᖃᑦᑕᕈᑎᑦᓴᒥᓂᒃ. 

ᐊᐅᐸᓘᑉ ᓄᓇᓕᖓᑕ ᑲᕙᒫᐱᖓ ᐱᒍᑦᔨᒍᓐᓇᕈᒪᔪᖅ 

ᓄᓇᓕᒻᒥᓂᒃ ᐊᓯᒥᑎᑐᑦ ᓄᓇᓕᐅᒻᒥᔪᑎᑐᑦ ᓄᓇᕕᒻᒥ. 

ᐃᓄᐃᑦ ᕌᒡᓚᓐᒥ ᐱᓇᓱᑦᑏᑦ ᐳᕐᑐᓯᕙᓪᓕᐊᒍᓐᓇᑎᑕᐅᒋᐊᓖᑦ 

ᐱᓇᓱᐊᕐᓂᒥᒍᑦ ᐱᔭᑦᓴᑖᕆᐊᓪᓛᓗᑎᒃ. 

 

ᐱᓇᓱᒐᑦᓭᑦ ᐊᒥᓲᖕᖏᑐᕈᓗᐃᑦ ᐊᐅᐸᓗᒻᒥ. ᐃᒥᐊᓗᒃ 

ᐋᖓᔮᓐᓇᑐᐃᓪᓗ ᐱᓇᓱᑦᑎᓯᐊᖑᒐᔭᕐᑐᓂᒃ ᐅᓚᐱᖃᑦᑕᑐᑦ. 

ᓱᕐᖁᐃᓱᑦᓯᐊᕿᑖ ᑭᖑᕚᕆᓂᐊᕐᑕᕗᑦ 

ᓂᕿᑐᐃᓐᓇᐊᑦᓯᐊᓛᕐᓂᖏᓐᓂᒃ ᓯᕗᓂᕐᒥ. 

ᑲᖏᕐᓱᔪᐊᕐᒥᐅᑦ ᓴᓪᓗᒥᐅᓪᓗ ᓱᕐᕋᑕᐅᓯᒪᓪᓗᐊᖏᑦᑐᑦ 

ᐅᔭᕋᓐᓂᐊᑐᓄᑦ ᓱᕐᕋᑕᐅᒻᒪᕆᓛᕐᑎᓗᑕ ᐊᐅᐸᓗᒻᒥ. ᑖᒃᑯᓇᓂ 

ᓄᓇᖃᕐᑐᑦ ᓄᓇᓕᒻᒥᓂ ᐅᔭᕋᓐᓂᐊᑐᓂᒃ ᑐᓵᓲᖑᖕᖏᑐᑦ. 

ᐊᐅᐸᓪᓗᒥᐅᑦ ᑐᓵᖃᑦᑕᓛᕐᑐᑦ. 

ᓱᔭᐅᒐᔭᕐᖄ ᓄᓇᓕᕗᑦ ᐅᔭᕋᓐᓂᐊᕈᒪᔪᓂᒃ ᕿᐱᓗᒍᑦᑕ ? 

ᓄᓇᓕᕗᑦ ᖃᓄᐃᑦᑑᓛᕐᖃ ᐊᕐᕌᒍᐃᑦ ᐊᕙᑎᑦ ᐊᓂᒍᕐᐸᑕ 

ᐊᖕᖔᔪᕕᓂᐅᒍᑦᑕ. ᖃᓄᐃᓘᕆᐊᒥᒃ ᓇᓗᓕᓛᕐᑐᒍᑦ ᐊᕙᑎᕗᑦ, 

ᓂᕐᔪᑎᕗᑦ ᓄᓇᕗᑦ ᓱᒃᑯᑕᐅᓯᒪᓕᕐᑎᓗᒋᑦ. 

ᐊᐅᓪᓛᕆᐊᖃᓛᕐᑐᓴᐅᔪᒍᑦ ᑮᓇᐅᔭᕐᑖᑎᑕᐅᓗᑕ 

ᐅᔭᕋᓐᓂᐊᑐᓄᑦ. 

ᐃᓄᐃᑦ ᖃᓄᐃᖕᖏᓯᐊᕈᑎᒃ, ᑕᒪᑐᒥᖓ 

ᐱᕙᓪᓕᖁᑎᖃᕈᓐᓇᐊᓯᕐᑐᑦ ᐱᐅᔫᑎᓪᓗᒍ. ᑲᕙᒪᒃᑯᑦ 

ᑲᒪᒋᒋᐊᓕᒻᒥᓂᒃ ᑲᒪᑦᓯᐊᕆᐊᓖᑦ ᐱᓇᓱᐊᕋᓱᐊᕐᑐᓂᒃ 

ᖃᐅᔨᓴᕐᑎᑦᓯᑦᓯᐊᓗᑎᒃ ᐊᐅᐸᓗᒻᒥᐅᑦ ᖃᓄᐃᓕᖓᑦᓯᐊᒪᖔᑕ 

ᐃᓗᓯᕐᓱᓯᐊᕐᓂᑎᒍᑦ ᐱᓇᓱᐊᕐᑎᓯᒍᑎᑎᒍᑦ, 

ᐃᓗᕐᖁᓯᓕᕆᕕᑦᑖᑎᑦᓯᓗᑎᒃ, ᐊᓯᖏᓐᓂᓗ. 

ᑕᒫᓂ ᐊᐅᐸᓗᒻᒥ ᐅᔭᕋᓐᓂᐊᕋᓱᐊᕐᑐᓂᒃ ᓵᖕᖓᓯᒋᐊᖃᕐᑐᒍᑦ 

ᓱᕐᕃᓂᖃᓚᖓᔪᒥᒃ ᓄᓇᕕᒻᒥᐅᓕᒫᓂᒃ. ᑕᒐᓗ 

ᐃᓕᓐᓂᐊᕇᕐᓯᒪᔨᐊᖃᕋᑕ ᐅᔭᕋᓐᓂᐊᓂᕐᒥᒃ ᐱᓇᓱᐊᕋᔭᕐᑐᓂᒃ 

ᐅᕕᒃᑲᓂᒃ. 

ᓯᕗᓂᑦᓴᓕᐊᕆᒍᒪᔭᕗᑦ 

ᐱᕈᕐᐸᓕᐊᑎᑦᓯᓂᕐᒧᑦ 

ᓇᒻᒥᓂᖅ ᑲᕙᒪᑖᕆᐊᖃᕐᖁᒍᑦ ᐅᔭᕋᓐᓂᐊᑐᖃᓚᐅᕐᑎᓇᒍ. 

ᐊᑑᑎᒋᐊᕈᓐᓇᑕᑦᑎᓂᒃ ᖃᐅᔨᒪᑦᓯᐊᓂᕐᓴᐅᒋᐊᖃᕐᖁᒍᑦ. 

ᐅᓯᐊᓂᒃᑯᑦ ᖃᐅᔨᒪᑦᓯᐊᑐᑦ ᐱᕙᓪᓕᖁᑎᖃᓛᕐᓂᒥᓂᒃ 

ᐅᔭᕋᓐᓂᐊᓕᕈᑎᒃ. ᑯᐯᒃᑯᑦ ᖃᐅᔨᒪᑦᓯᐊᒥᔪᑦ 

ᐱᕙᓪᓕᖁᑎᒋᓛᕐᑕᒥᓂᒃ. ᑭᓯᐊᓂᓕ ᖃᐅᔨᒪᖕᖏᓚᒍᑦ 

ᓄᓇᑦᑎᓂᓪᓗ ᓴᐳᒻᒥᒍᒪᑦᓱᑕ. 

ᐊᑕᐅᓯᕐᒥᒃ ᓂᐱᖃᕆᐊᖃᕐᐳᒍᑦ. 

 

ᐸᕐᓇᓯᒪᐅᑎᒃ ᓄᓇᓕᓐᓂ ᑲᑎᒪᓂᐊᕈᓯᖃᕈᑏᑦ ᓄᐃᑦᓯᒍᑎᐅᒐᓱᐊᕐᐳᑦ ᑐᑭᓯᒪᖃᑎᒌᓐᓂᒥᒃ ᓄᓇᓕᓕᒫᑎᒍᑦ 

ᐱᕈᕐᐸᓕᐊᑎᑦᓯᒍᑎᐅᒐᓱᐊᕐᑐᓂᒃ ᐃᓄᐃᑦ ᐃᓗᕐᖁᓯᖓᒍᑦ, ᑭᓇᐅᓂᖏᒍᑦ, ᐱᕐᖁᓯᑐᖃᖏᑎᒍᓪᓗ ᐅᓪᓗᒥ ᓴᐳᒻᒥᒐᓱᐊᕐᓱᒋᑦ 

ᐱᕙᓪᓕᓯᐊᕐᑎᓗᒋᓪᓗ ᓯᕗᓂᕐᒥ. ᑕᑯᒋᐊᕈᓐᓇᑐᑎᑦ ᑐᑭᓯᒋᐸᑦᓯᐊᕈᒪᒍᕕᑦ ᐅᕗᖓ: www.parnasimautik.com . 

http://www.parnasimautik.com/

